
Rezent huet de Landwirtschaftsministére matgedeelt, datt d'Bakterie Xylella fastidiosa op drai
Plazen an de Wéngerten zu Maertert a Gréiwemaacher nogewise gouf. Fir eng weider
Verbreedung ze verhénneren goufe Sparzonen ageriicht, an deenen infizéiert Planzen, mee och
bestémmte Planzen ouni Symptomer, mussen erausgerappt an zerstéiert ginn. An de betraffene
Gebidder géllen ausserdeem Restriktioune beim Transport vu Planzen a Mesure géint Insekten,
déi d'Bakterie iwwerdroe kénnen.

D'Bakterie kann nieft de Wairiewen och vill aner Planzenaarte befalen, dorénner Zierplanzen,
Straich a Beem. D'Mesure betreffen deemno net némmen de Waibau, mee potenziell och Privatleit,
Gemengen an aner Betriber.

An hirem Communiqué rifft d'Regierung déi betraffe Persounen dozou op, verdachteg Planzen ze
mellen an déi virgeschriwwe Restriktiounen anzehalen.

An deem Kontext wollt ech follgend Froe stellen:

1. Wéi gétt de Monitoring vun der Bakterie an de betraffene Gebidder organiséiert? Wéi eng
Planzenaarte ginn dobai énnersicht a wéi gétt séchergestallt, datt och méiglech Infektiounen
ausserhalb vun de Wéngerten entdeckt ginn?

2. Iwwert den offizielle Communiqué eraus, wéi ginn d'Wénzer.innen, d'Awunner.innen,
d'Gemengen an d‘Betriber proaktiv iwwer d'Symptomer vun der Bakterie an déi néideg
Precautiounen informéiert? Ginn et och geziilt Informatiouns- a Sensibiliséierungsmesuren,



notamment fir Privatleit, Gaertnereien a Betriber, déi mat Planze schaffen? Wa jo, wéi eng?

3. Wéi gétt d'Entschiedegung fir déi betraffe Wénzer.innen berechent? Gétt dobai just de Waert
vun den zerstéierte Riefstack berlcksichtegt, oder och den Akommesverloscht an de Joren
duerno, an deenen nei ugeplanzte Riefstack nach net, respektiv nach net voll droen?

4. Sinn och Entschiedegunge fir aner Planzen a Beem wéi Wairiewe virgesinn, déi am Kader vun
de sanitare Mesure mussen zerstéiert ginn? Kénne souwuel Wénzer.innen, Privatleit, aner Betriber
wéi och Gemenge vun Entschiedegunge profitéieren? Wéi héich sinn d'Entschiedegungen an dése
Fall?

5. Ginn am Liicht vun désem Virfall an den Erfarungen aus aneren europaesche Lanner
zousatzlech Preventiounsmesuren envisagéiert, besonnesch wat d'Kontroll an d'Tragabilitéit vun
importéierte Planzen ugeet?

6. Wéi eng Insektiziden a Wierkstoffer ginn am Kader vun der Bekampfung vun den Insekten
agesat, déi d'Bakterie verbreeden? Wéi ginn dobai d'Auswierkungen op aner Insekten,
d'Biodiversitéit an d'Gewasser limitéiert?

1. Wéi gétt de Monitoring vun der Bakterie an de betraffene Gebidder organiséiert? Wéi eng
Planzenaarte ginn dobai énnersicht a wéi gétt séchergestallt, datt och méiglech Infektiounen ausserhalb
vun de Wéngerten entdeckt ginn?

D’Verwaltung fir technesch Servicer vun der Landwirtschaft (ASTA) an de Waibauinstitut (IVV)
organiséieren d’lwwerwaachung duerch Prouwen a Laboranalysen. An de Befall- a Pufferzone ginn énner
anerem Riewen, Hecken, Beem a Planzen a Privatgdert kontrolléiert. Zu de relevante Wiertplanze
gehéieren och Figebeem, Néssert, Hommbieren, Steenuebst, Oleander a Rosmarin. D’Prouwe ginn net op
d’Wéngerte limitéiert. Donieft gétt de jarleche Monitoring no Artikel 2 vum Duerchféierungsreglement
(EU) 2020/1201 weidergefouert.

2. lwwert den offizielle Communiqué eraus, wéi ginn d’"Wénzer.innen, Awunner.innen, d‘Gemengen an
d‘Betriber proaktiv iwwer d’Symptomer vun der Bakterie an déi néideg Précautiounen informéiert?
Ginn et och geziilt Informatiouns- a Sensibiliséierungsmesuren, notamment fir Privatleit, Gaertnereien
a Betriber, déi mat Planze schaffen? Wa jo, wéi eng?

Déi direkt betraffe Wénzer a Privatleit goufe vun der ASTA an dem IVV informéiert. Eng Informatioun un
d’Wadibaubetriber gouf verschéckt. De 26. Oktober 2026 gouf am Centre culturel Machera zu
Gréiwemaacher eng éffentlech Informatiounsversammlung fir d’'Bevélkerung organiséiert. D’Autoritéite
schaffen dobai mat de Gemengen zesummen. Weider Informatiounsversammlunge speziell fir d'Wénzer
si geplangt. D’Bevélkerung an d’Betriber goufen opgefuerdert, verdachteg Planzen ze mellen an
d’'Transportrestriktiounen anzehalen.

D’Bakterie selwer kann némmen duerch d’Rodung vun de betraffene Planze bekampft ginn. D’Rodung
gétt no den Dispositioune vum Duerchféierungsreglement (EU) 2020/1201 duerchgefouert.

An den Infektiounszonen, an deenen insgesamt ronn een Hektar Wéngert gerodet gouf, mussen och
Riewen ouni Symptomer an aner Wirtspflanzen ewechgeholl ginn. D’Insekten, déi d’Bakterie iwwerdroe
kénnen, ginn och an de Wéngerten an den Infektiounszonen bekampft.

An de Pufferzon vun 2,5 Kilometer ronderemer Infektiounszon gi momentan drai Mesuren émgesat:

- d’Iwwerwaachung vun de Wirtspflanzen duerch Probenahmen no engem festgeluechte Raster
mat Analysen,

- d’'Verbuet, Wirtspflanzen oder Deeler dovun aus de Pufferzonen erauszebréngen,

- Informatiounsversammlunge fir déi breet Effentlechkeet an d’'Wénzer.




Nieft dése Mesuré leeft de jarleche staatleche Monitoring weider. Fir 2026 goufen dobai 140 Prouwen op
der Létzebuerger Musel geholl.

3. Wéi gétt d’Entschiedegung fir déi betraffe Wénzer.innen berechent? Gétt dobaii just de Waert vun
den zerstéierte Riefstdck beriicksichtegt, och och den Akommesverloscht an de Joren duerno, an
deenen nei ugeplanzte Riefstack nach net, respektiv nach net voll droen?

Déi betraffe Wénzer gi fir d’Schied duerch déi virgeschriwwe phytosanitdir Mesuren entschiedegt.
D’Detailer vun de Modalitéite fir d’Berechnung vun den Entschiedegungen si nach net festgeluecht.

4. Sinn och Entschiedegunge fir aner Planzen a Beem wéi Wairiewe virgesinn, déi am Kader vun de
sanitdre Mesure mussen zerstéiert ginn? Kénne souwuel Wénzer.innen, Privatleit, aner Betriber wéi
och Gemenge vun Entschiedegunge profitéiren? Wéi héich sinn d’Entschiedegungen an dése Fall?

D’Detailer vun de Modalitéite fir d’'Berechnung vun den Entschiedegungen si nach net festgeluecht. Dat
betréfft och d’Fro vun Entschiedegunge fir aner Planzen a Beem, déi betraffe Persounekategorien an
d’Héicht vun den Entschiedegungen.

5. Ginn am Liicht vun désem Virfall an den Erfarungen aus aneren europdesche Lanner zousatzlech
Preventiounsmesure envisagéiert, besonnesch wat d‘Kontroll an d‘Tragabilitéit vun importéierte
Planzen ugeet?

Am phytosanitdre Berdich schwatzt ee vun Import wa Planzen aus Dréttlanner an d’EU erakommen.
D’Kontroll vun esou importéierte Planze gehéiert zu de regulare phytosanitire Kontrollmesuren; zu
Létzebuerg ginn esou Kontrolle virun allem um Cargozenter duerchgefouert.

6. Wéi eng Insektiziden a Wierkstoffer ginn am Kader vun der Bekampfung vun den Insekten agesat, déi
d’Bakterie verbreeden? Wéi ginn dobdi d’Auswierkungen op aner Insekten, Biodiversitéit an
d‘Gewasser limitéiert?

An de Pufferzone besteet no der aktueller Aschdtzung am Hierscht a Wanter keng direkt Drénglechkeet
fir en Insektizidasaz, well d’'lwwerdroungsinsekten zu déser Joreszait kaum aktiv sinn. Fir d’Fréijoer ginn
och mechanesch Mesuré wéi Buedembeaarbechtung a Méie virgesinn. Den Artikel 8 vum
Duerchféierungsreglement (EU) 2020/1201 erlaabt ugepasste cheemesch, biologesch oder mechanesch
Mesuren. An de Wanterméint gétt eng Bekdampfungsstrategie fir d’'Wéngerten an der Pufferzon
ausgeschafft wou festgehale gétt wat fir Moossname wéini sollen agesat ginn.

Létzebuerg, den 13. November 2026
(s.) Martine HANSEN

Ministesch fir Landwirtschaft, Erndrung a Waibau

